
				এই পাতাটির মুদ্রণ সংশোধন করা প্রয়োজন। 
wo শ্ৰীকান্ত
বিস্ময়াপন্ন হইলাম। প্রশ্ন করিলাম, কমললতার সঙ্গে আপনার কি
কোন সম্বন্ধ আছে ? s
আছে না ? কি সেটা ? লোকটা ক্ষণকাল ইতস্ততঃ করিয়া হঠাৎ গর্জন করিয়া উঠিল, কেন, মিথ্যে নাকি ? ও আমাব পরিবার হয়। ওব বাপ নিজে থেকে আমাদের কষ্ঠিবদল করিয়েছিল। তার সাক্ষী আছে।
কেন জানি না। আমাব বিশ্বাস হইল না । জিজ্ঞাসা কবিলাম, আপনারা কি জাত ?
আমরা দ্বাদশ-তিলি ।
আর, কমললতা ? প্ৰত্যুত্তরে লোকটা তাহার সেই মোটা ভ্ৰ-জোড়া ঘূণায় কুঞ্চিত করিয়া বলিল, ওরা শুড়ী, ওদের জলে আমরা পা ধুই নে। একবার ডেকে দিতে পারেন ?
না । আখড়ায় সবাই যেতে পাবে, ইচ্ছা হলে আপনিও प्र°द्भिः ।
লোকটা রাগ করিয়া বলিল, যাবো মশাই, যাবো । দারোগাকে দুপয়সা খাইয়ে রেখেছি, পেয়াদা সঙ্গে ক’রে একেবাবে ঝুটি ধরে টেনে বার করে আনবো । বাবাজীর বাবাও রাখতে পারবে না। শালা রাস্কেল কোথাকার ।
আর বাক্যব্যয় না করিয়া চলিতে লাগিলাম। লোকটা পিছন হইতে কর্কশকণ্ঠে কহিল, তাতে আপনার কি হ’লে ? গিয়ে একবার ডেকে দিলে কি শরীর ক্ষয়ে যেতো নাকি ? ওঃ-ভদরলোক !
আর ফিরিয়া চাহিতে ভরসা হইল না। পাছে বাগ সামলাইতে না, পারি এবং অতি দুর্বল লোকটার গায়ে হাত দিয়া ফেলি। এই ভয়ে একটু দ্রুতপদেই প্ৰস্থান করিলাম। মনে হইতে লাগিল বৈষ্ণবীর পলাইবার হেতুটা বোধহয় এইখানেই কোথাও জড়িত ।

